ՀԻՄՆԱՎՈՐՈՒՄ
«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առկա իրավիճակը և խնդիրները 
2021 թվականի  սեպտեմբերի 2-ին ընդունվել է 2021 թվականի  սեպտեմբերի 2-ին ընդունվել է «Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության N 1417-Ա որոշումը (այսուհետ՝ Որոշում), որի 1-ին կետով սահմանվում է` «Հայաստանի Հանրապետության գիտությունների ազգային ակադեմիայի «Ինֆորմատիկայի և ավտոմատացման պրոբլեմների ինստիտուտին» (այսուհետ՝ ՊՈԱԿ) անհատույց օգտագործման իրավունքով ամրացված՝ քաղաք Երևան, Պարույր Սևակի 1 հասցեում գտնվող շինության 2-րդ հարկի 38, 39 և 40 սենյակները՝ 64.3 քառ.մետր մակերես տարածքով (այսուհետ՝ տարածք), հետ վերցնել և անհատույց օգտագործման իրավունքով 10 (տասը) տարի ժամկետով հանձնել «Գիտական ծրագրերի ինտեգրմանն աջակցության կենտրոն» հիմնադրամին (այժմ՝ «Գիտական և նորարարական գործընկերությանն աջակցման կենտրոն», այսուհետ՝ Հիմնադրամ) (գրանցման համար՝ N 222.160.974576)՝ իր կողմից ներկայացված ծրագրին համապատասխան աշխատանքներ իրականացնելու համար»: 
Որոշման 2-րդ կետով նախատեսված աշխատանքների կատարման ընթացքում և ճշգրտման արդյունքում  պարզվել է, որ տարածքի հատակագծում և Որոշման 1-ին կետում նշված տարածքների ընդհանուր մակերեսների միջև առկա է անճշտություն (Հայաստանի Հանրապետության պետական գույքի կառավարման կոմիտեի 01.10.2021թ. N 01/11.16/7094-2021 գրությունը կցվում է): Անհատույց օգտագործման իրավունքով հանձնվելիք տարածքի մակերեսը 68.3 քառ.մետր է՝ Որոշմամբ նշված «64.3»-ի փոխարեն: 
Առկա անճշտության պատճառով հնարավոր չի եղել սահմանված ժամկետում իրականացնել Որոշման 2-րդ կետով նախատեսված աշխատանքները, իսկ Որոշմամբ սահմանված ժամկետը լրանալուց առաջ ողջամիտ ժամկետում հնարավոր չի եղել կատարել ժամկետի փոփոխություն: 

Իրավական ակտի ընդունման անհրաժեշտությունը
          Հիմնադրամի բնականոն գործունեության համար անհրաժեշտ է տարածք, որտեղ Հիմնադրամը հնարավորություն կունենա իրականացնելու կանոնադրությամբ սահմանված խնդիրները և համապատասխան ծառայություններ կմատուցի Հայաստանի Հանրապետության գիտական համայնքին: Հայաստանի Հանրապետության գիտությունների ազգային ակադեմիայի ինֆորմատիկայի և ավտոմացման պրոբլեմների ինստիտուտում Հիմնադրամի տեղակայման նպատակահարմարությունը բխում է այն հանգամանքից, որ նշված ինստիտուտը կարող է Հիմնադրամին տրամադրել տեխնիկական և տեղեկատվական աջակցություն՝ իր առջև դրված խնդիրների իրականացման ընթացքում: 
[bookmark: _GoBack]	       Համաձայն Հայաստանի Հանրապետության կառավարության  2021թ.  փետրվարի  25-ի  թիվ  252-Լ  որոշմամբ հաստատված աշխատակարգի 124-րդ կետի՝ իրավական ակտերով պետական և տեղական ինքնակառավարման մարմիններին տրված հանձնարարականների կատարման համար արդեն իսկ լրացած ժամկետները փոփոխման ենթակա չեն: Հաշվի առնելով վերոգրյալը՝ մշակվել է «Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագիծ: 

         Կարգավորման նպատակը և բնույթը
«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունումը թույլ կտա Հիմնադրամին ապահովելու իր բնական գործունեությունը: 
	        Համաձայն նախագծի Հայաստանի Հանրապետության սեփականություն հանդիսացող Հայաստանի Հանրապետության գիտությունների ազգային ակադեմիայի ինֆորմատիկայի և ավտոմատացման պրոբլեմների ինստիտուտին անհատույց օգտագործման իրավունքով ամրացված քաղաք Երևան, Պարույր Սևակի 1 հասցեում գտնվող շինության 2-րդ հարկի 38, 39 և 40 սենյակները 68.3 քառ.մետր մակերես տարածքով հետ կվերցվեն և  անհատույց օգտագործման իրավունքով 10 (տասը) տարի ժամկետով կհանձվեն Հիմնադրամին՝ իր 10-ամյա գործունեության ծրագրից (կցվում է) բխող միջոցառումներն իրականացնելու համար:

Կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	        «Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա և պետական բյուջեի եկամուտներում և ծախսերում փոփոխություններ չեն նախատեսվում:

Կառավարության որոշման նախագծի ընդունման կապակցությամբ ընդունվելիք այլ իրավական ակտերի նախագծերի կամ դրանց ընդունման անհրաժեշտության բացակայության մասին

«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և (կամ) լրացումներ կատարելու անհրաժեշտություն չկա:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագիծը բխում է Հայաստանի Հանրապետության կառավարության 2021-2026թթ. ծրագրի «Գիտություն» բաժնի «Մրցունակ գիտական գործունեության համար նպաստավոր ենթակառուցվածքների զարգացում» ուղղությամբ նախատեսված՝ Եվրոպական շրջանակային ծրագրերին ասոցացման և այդ ծրագրերում Հայաստանի ակտիվ մասնակցության խթանմանն ուղղությամբ նախատեսված միջոցառումների կատարումն ապահովելու անհրաժեշտությունից:
